
BO‘LAJAK TEXNOLOGIK 
TA’LIM O‘QITUVCHILARINI 

INTEGRATIV 
YONDASHUV ASOSIDA 

KOMPETENSIYALARINI 
RIVOJLANTIRISH

Rajabova Dilfuza Abdumajitovna
Nizomiy nomidagi O‘zMPU Texnologiya va professional ta’lim

metodikasi kafedrasi p.f.f.d, PhD

Annotatsiya: Mazkur maqolada texnologiya fani o‘qituvchilarining pedagogik va kasbiy kompetentligini integrativ yon-
dashuv asosida rivojlantirishning samarali shakllari hamda mexanizmlari yoritilgan. Shuningdek, integratsiyalashgan 
ta’lim jarayonida zamonaviy pedagogik texnologiyalar, innovatsion yondashuvlar va kompetensiyaviy ta’limning o‘rni tahlil 
qilingan.

Kalit so‘zlar: texnologiya fani, integratsiya, integrativ yondashuv, kasbiy kompetentlik, pedagogik kompetentlik, innovat-
siya, malaka, kompetensiya, zamonaviy ta’lim, ta’lim tizimi.
Abstract: This article examines effective forms and mechanisms for developing the pedagogical and professional com-
petence of technology teachers based on an integrative approach. It also analyzes the role of modern pedagogical tech-
nologies, innovative approaches, and competency-based education within an integrated educational process.

Key words: technology education, integration, integrative approach, professional competence, pedagogical compe-
tence, innovation, qualification, competency, modern education, educational system.
Аннотация: В данной статье освещены эффективные формы и механизмы развития педагогической и професси-
ональной компетентности учителей технологии на основе интегративного подхода. Также проанализирована роль 
современных педагогических технологий, инновационных подходов и компетентностного образования в условиях 
интегрированного образовательного процесса.

Ключевые слова: технология, интеграция, интегративный подход, профессиональная компетентность, педаго-
гическая компетентность, инновации, квалификация, компетенция, современное образование, образовательная 
система.

KIRISH
Zamonaviy ta’lim tendensiyalari orqali jadal rivojlanuvchi va o‘zgarib turuvchi jamiyat zamonaviy mehnat 

bozori ehtiyojlarini qanoatlantirishga qodir yuqori malakali mutaxassislarni tayyorlab borish zarurligini talab 
etmoqda. Shu bois, integrativ yondashuv asosida bo‘lajak texnologik ta’lim o‘qituvchilarining maxsus kompe-
tensiyalarini shakllantirish, ta’lim dasturlarini takomillashtirish muhim ahamiyatga ega.

Oliy ta’limda bo‘lajak texnologik ta’lim o‘qituvchilaridan pedagogik tayyorgarlik va mahorat talab etiladi.
Malaka talablarida bo‘lajak texnologik ta’lim o‘qituvchisiga pedagogik faoliyat bo‘yicha quyidagi talablar 

qo‘yilgan:

•	 dunyoqarash bilan bog‘liq tizimli bilimlarga ega bo‘lishi;

•	 gumanitar va tabiiy-ilmiy fanlar asoslarini, joriy davlat siyosatining dolzarb masalalarini bilishi, ijtimoiy 
muammolar va jarayonlarni mustaqil tahlil qila olishi;

•	 tabiat va jamiyatda kechayotgan jarayon va hodisalar haqida yaxlit tasavvurga ega bo‘lishi, tabiat va 
jamiyat rivojlanishi haqidagi bilimlarni egallashi hamda ulardan zamonaviy ilmiy asoslarda hayotda va o‘z 
kasb faoliyatida foydalana bilishi;

•	 insonning boshqa insonga, jamiyatga, atrof-muhitga munosabatini belgilovchi huquqiy va ma’naviy 
mezonlarni bilishi, kasb faoliyatida ularni hisobga ola bilishi;

•	 axborot yig‘ish, saqlash, qayta ishlash va ulardan foydalanish usullarini egallagan bo‘lishi, o‘z kasb faoli-
yatida mustaqil, asoslangan qarorlar qabul qila olishi;

•	 elektron axborot-ta’lim muhitida ta’lim jarayonini pedagogik loyihalashtira olishi;

•	 tegishli bakalavriat yo‘nalishi bo‘yicha raqobatbardosh umumkasbiy tayyorgarlikka ega bo‘lishi;

•	 yangi bilimlarni mustaqil egallay bilishi, o‘z ustida ishlashi va mehnat faoliyatini ilmiy asosda tashkil qila 
olishi;

•	 bitta xorijiy tilni erkin so‘zlashuv darajasida egallagan bo‘lishi;

•	 sog‘lom turmush tarzi va unga amal qilish zaruriyati to‘g‘risida ilmiy tasavvur hamda e’tiqodga, o‘zini 
jismoniy chiniqtirish uquv va ko‘nikmalariga ega bo‘lishi belgilab qo‘yilgan.

Shuningdek, bo‘lajak texnologik ta’lim o‘qituvchisi ta’limning samarali shakl va usullarini izlab topishi, o‘quv-
uslubiy tayyorgarlik faoliyatini kuchaytirishi, o‘zining kasbiy kompetentligini shakllantirishda maxsus fanlardan 
mashg‘ulotlarni tashkil etishning shakl, metod va vositalarini to‘g‘ri tanlay olishi lozim.

MAVZUGA OID ADABIYOTLAR SHARHI
Xorijiy adabiyotlar tahlilida kompetentlik “chuqur bilimlar egasi”, “murakkab masalalarni yechish qobiliyati”, 

“o‘z vaqtida dolzarb faoliyatni amalga oshirish qobiliyati” kabi ma’nolarni anglatadi.
Kompetentlik o‘z bilimlarini tinmay boyitib borishni, yangi axborotlarni o‘rganishni, shu kun va davr talab-

larini his etishni, yangi bilimlarni izlab topish mahoratini, ularni qayta ishlashni hamda o‘z amaliy faoliyatida 
qo‘llashni talab qiladi.

Ye.F. Zeer muhim kompetensiyalarni shaxsning turli kasbiy faoliyatga moslashishi va samarali faoliyat 
ko‘rsatishi uchun ma’lum ishlarni bajarishda zarur bo‘ladigan bilim, ko‘nikma va malakalar, shaxsiy sifatlar 
hamda qobiliyatlar sifatida ta’riflaydi. U muhim kompetentliklar tuzilmasidagi to‘rtta kichik guruhni alohida 
ko‘rsatib o‘tadi. Bular:

•	 kasbiy yo‘nalganlik;

•	 kasbiy kompetentlik;

•	 kasbiy ahamiyatga ega sifatlar;

•	 kasbiy ahamiyatga ega psixofiziologik xususiyatlar.

Pedagogik kompetentlik - o‘qituvchining shaxsiy imkoniyatlari, uning mahorati (bilim va tajribasi), ma’lum 
bir doiradagi o‘z bilim va ko‘nikmalariga tayanib muammolarni yechish qobiliyatidir.

R.V. Ovcharovaning fikricha, pedagogik kompetentlik bu shaxsning pedagogik faoliyatga tayyorgarligida 
namoyon bo‘ladigan psixologik sifatlar yig‘indisidir (xarakter, temperament va h.k.).

Pedagogik kompetentlik - bu o‘qituvchining kasbiy-psixologik xususiyati bo‘lib, pedagogik faoliyatni tashkil 
etish va boshqarishda subyektiv shart-sharoitlardagi amaliy-nazariy harakatlarni ifodalovchi sifatlar yig‘indisidir.

Kasbiy kompetentlik tushunchasi esa ma’lum bir aniq faoliyat bo‘yicha qo‘llaniladi. Ilmiy-pedagogik adabi-
yotlarda “kasbiy kompetentlik” atamasi bilan bir qatorda, ma’no jihatidan unga yaqin bo‘lgan “professionalizm”, 
“kasbiy mahorat”, “malaka”, “o‘z kasbining ustasi” kabi tushunchalar ham qo‘llanilib kelinadi.

Kasbiy kompetentlikka ko‘p qirrali funksiyalarni bajarish, bir kasbiy faoliyat doirasida qator ijtimoiy bilim-
larga tayanish, faoliyat ko‘rsatish turlarini kengaytirish orqali erishiladi.

Ye.F. Zeerning ta’kidlashicha, kasbiy kompetentlikning funksional rivojlanishini tadbiq qilish kasbiy kamo-
lotga erishish jarayonida kompetentlikning turli ko‘rinishlari mujassamlashib borishini va ularning kasbiy muhim 
shaxs sifatlari bilan aloqasi kuchayib borishini ko‘rsatadi.

Aytish joizki, kompetentlik darajasi kasbiy tayyorgarlik va tajriba, o‘zini o‘zi anglash, o‘z kuchiga ishonish, 
o‘zga insonlar tomonidan ko‘rsatilgan kamchiliklarni to‘g‘ri qabul qilish hamda shaxsning kamolotini belgilab 
beruvchi shaxsiy xususiyatlar bilan aniqlanadi.

TADQIQOT METODOLOGIYASI
Mamlakatimizda oliy ta’lim tizimini tubdan takomillashtirish, mamlakatni ijtimoiy-iqtisodiy rivojlantirishning 

ustuvor vazifalaridan kelib chiqqan holda, xalqaro standartlar darajasiga mos oliy ma’lumotli mutaxassislar 
tayyorlash uchun zarur sharoitlar yaratilishini ta’minlash maqsadida qator islohotlar amalga oshirilmoqda.

Kompetentli - biror soha bo‘yicha har tomonlama chuqur bilimga ega bo‘lgan va shuning uchun ham fikri 
salmoqli hamda ishonchli hisoblangan kishining sifati. Kompetentlik shaxsning doimo rivojlanib boruvchi sifat-

laridan biri bo‘lib, real hayotiy vaziyatlarda yuzaga kelgan muammolarni yechish qobiliyati, o‘z bilimi, o‘quv va 
hayotiy tajribalari, qadriyatlari hamda qiziqishlarini ushbu jarayonga safarbar etish imkoniyatlarini ifodalaydi.

Kompetentlik atamasi ta’lim sohasiga psixologlarning ilmiy izlanishlari natijasida kirib keldi. Bu tushuncha 
noan’anaviy vaziyatlarda yoki kutilmagan hollarda o‘zini qanday tutish, muloqotga kirishish, tomonlar bilan 
o‘zaro munosabatlarda yangi yo‘l tutish, noaniq vazifalarni bajarishda, ziddiyatlarga to‘la ma’lumotlardan foyda-
lanishda, shuningdek, doimo rivojlanib boruvchi va murakkab jarayonlarda qanday harakat qilishi kerakligi 
to‘g‘risidagi nazariy bilimlar zarurligini ko‘rsatadi.

Kompetentlik - bu bilimlarni namoyon etishning o‘ziga xos turi bo‘lib, shaxsning umumiy intellektual rivojla-
nishida, kasbiy masalalarni maksimal darajada samarali hal qila bilishida va tevarak-atrofni obyektiv baholay 
olishida namoyon bo‘ladi. U aqliy tajribaning tarkibiy qismlari, axborotni qayta ishlash mexanizmlari hamda 
individual ravishda intellektual faoliyatni tanlay bilish ko‘nikmalarining shakllanganligida o‘z ifodasini topadi.

TAHLIL VA NATIJALAR
Hozirgi kunda “professionalizm” atamasi o‘rniga ko‘pincha “kompetensiya” tushunchasi qo‘llaniladi. Birinchi 

tushuncha faqat ma’lum bir kasb mahorati va malakasini aks ettiradi. Ikkinchi - “kompetensiya” tushunchasi esa 
malakalar zaxirasi, bazasi degan ma’noni anglatadi.

U shaxsning mustaqil faoliyat ko‘rsata olish, har qanday ishga ijodiy yondashish, doimo bilimlarini yangilab 
borish, aql-farosatliligi, turli soha tizimlari va iqtisodiyot bo‘yicha fikrlay olish qobiliyati, muloqotlar olib borish 
mahorati, jamoadagi hamkorligi, hamkasblari bilan muloqotga kirishuvchanligi kabi sifatlarni aks ettiradi.

Kasbiy kompetentlikning izohlari turlicha yuzaga kelgan:

•	 ma’lum bir mehnat funksiyasini bajarish qobiliyati;

•	 “malaka”, “mahorat” kabi inson ko‘nikmalari (A.K. Markova);

•	 kasbiy ma’lumotlilik darajasi;

•	 insonning tajribasi va individual qobiliyati, uning o‘z bilim va malakasini oshirib borishga intilishi, ishga 
ijodiy yondashuvi va o‘z ishiga mas’uliyati (B.S. Gershunskiy).

N.N. Nasarenus fikricha, “kasbiy kompetentlik” subyektning salohiyati hisoblanib, uning bu sifati malaka 
oshirish jarayonida namoyon bo‘ladi. Shu bilan birgalikda, bu sifat mustaqil faoliyati davomida takomillashib 
boradi, u o‘z kasbining ustasi bo‘lib yetishadi, oliy mahorat egasiga aylanadi. U kasb-korining sir-asrorlarini 
chuqur egallaydi, axborotlar bilan ishlashda ijodiy yondashadi.

M.A. Choshanovning fikriga ko‘ra, kasbiy kompetentlik doimo rivojlanib boruvchi dinamik hodisa bo‘lib, 
malaka oshirish va o‘z ustida ishlash jarayonining natijasi hisoblanadi. Bilim va mahorat, hatto ijobiy yo‘nalish 
ham vaqt o‘tishi bilan eskirib qoladi, jamiyatning zamonaviy talablariga va yangi texnologiyalarga mos 
kelmasligi mumkin. Jamiyat ham, odamlar ham, muammolar ham o‘zgarib bormoqda. Demak, bu vazifalarni 
yechish uchun yondashuv va metodlarni ham o‘zgartirish talab etiladi. Shu sababli kompetensiya masalasi 
dolzarbligicha qolmoqda.

B.S. Gershunskiy kasbiy kompetentlik masalasini shaxs rivojlanishining bosqichlaridan biri deb hisoblaydi. 
Har bir inson shaxs bo‘lib shakllanish jarayonida o‘zining uzluksiz faoliyati davomida ta’limning yangi-yangi 
cho‘qqilariga intiladi. Ular quyidagilardan iborat: umumiy ta’lim, madaniyatni oshirib borish, o‘z individual 
mentalitetini shakllantirish. Ushbu tuzilmalar bir-biri bilan bog‘liq bo‘lib, bir-birini to‘ldiradi.

N.I. Zaprudskiy kasbiy kompetentlik deganda bilimlar tizimi, mahorat, ko‘nikma hamda o‘zining kasbiy faoli-
yatiga oid kompetentlikni tushunadi. Kompetentli shaxs deganda olim o‘z ishining ustasi bo‘lish, kasbiy maho
ratni egallash bilangina cheklanmaydigan, balki ishni tashkil etish, o‘z faoliyatiga aloqador barcha muammolarni 
tizimli ravishda tushunish, vazifa qo‘ya bilish va aniq muammolarga yechim topa olish qobiliyatiga ega bo‘lgan 
shaxsni nazarda tutadi.

A.K. Markova kompetentlikni quyidagi turlarga ajratadi:

1.	 Maxsus kompetentlik - kasbiy faoliyatni yuqori darajada egallaganlik, o‘zining kasbiy jihatdan tobora o‘sib 
borishini loyihalashtira olish;

2.	 Ijtimoiy kompetentlik - birgalikdagi (guruhli, jamoaviy) kasbiy faoliyat, hamkorlik, shuningdek, mazkur 
kasbga tegishli kasbiy muloqot yo‘llarini puxta egallaganlik, o‘zining kasbiy faoliyati natijalariga ijtimoiy 
jihatdan javobgarlik;

3.	 Shaxsiy kompetentlik - shaxsiy dunyoqarashlari va o‘z-o‘zini rivojlantirish yo‘llarini egallaganlik, o‘zining 
kasbiy jihatdan izdan chiqib ketishiga qarshilik ko‘rsata olishga qodirlik.

XULOSA VA TAKLIFLAR
Individual kompetentlik - o‘z kasbi doirasida o‘zini namoyon qila olish va o‘zini rivojlantirish, kasbiy jihatdan 

o‘sishga tayyorlik, o‘zining individualligini saqlay bilish, kasbiy jihatdan orqada qolishga yo‘l qo‘ymaslik, o‘z 
mehnatini oqilona tashkil eta bilishdir.

Ko‘plab tadqiqotchilar kasbiy kompetentlik va uning tarkibida pedagogning bilimi hamda mahorati uyg‘un-
ligi, uning o‘z kasbiga munosabati, aniq maqsadni ko‘zlab faoliyat olib borishi masalalariga alohida diqqatlarini 
qaratmoqdalar.

Yuqoridagi tahlillardan kelib chiqib, “kompetentlik”ni shaxsning o‘z kasbiy bilimlarini tinmay boyitib borishi, 
yangi axborotlarni o‘rganishi, davr talablarini his etishi, yangi bilimlarni izlab topishi, ularni qayta ishlashi hamda 
o‘z amaliy faoliyatida qo‘llay bilishi sifatida talqin qilish mumkin.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

